
Postovani,

U skladu sa ¢lanom IV.B.3.7.c) (lll) Ustava Federacije Bosne i Hercegovine, a u vezi sa
¢lanom 172. stav (1) Poslovnika Predstavniékog doma Parlamenta Federacije BiH (,Sluzbene
novine Federacije BiH", br. 69/07, 2/08, 26/20 i 13/24) i sa ¢lanom 164. stav (1) Poslovnika o radu
Doma naroda Parlamenta Federacije BiH (,Sluzbene novine Federacije BiH", br. 27/03, 21/09, 24/20
i 60/24), radi razmatranja i usvajanja po skraéenom postupku, dostavljam Vam PRIJEDLOG
ZAKONA O GRADU KISELJAK, koji je utvrdila Vlada Federacije Bosne i Hercegovine na 72.
sjednici, odrzanoj 20.10.2026. godine.

Prijedlog zakona se dostavlja na sluzbenim jezicima i pismima Federacije Bosne i
Hercegovine u printanoj i elektronskoj formi (CD).

S postovanjem,

Prilog:
— Prijedlog zakona na bosanskom jeziku (CD)
— lzjava o uskladenosti
— Obrazac broj 2
— Obrazac IFP-NE

gosp. Vedran Skobi¢, ministar

PRIJEDLOG ZA DONOSENJE ZAKONA PO SKRACENOM POSTUPKU

Kako se radi o Zakonu koji nije sloZen i obiman predlazemo da se isti u skladu sa
Clanom 172. Poslovnika PredstavniCkog doma Parlamenta Federacije Bosne i
Hercegovine ("Sluzbene novine Federacije BiH", br. 69/07, 2/08, 26/20 i 13/24) i
clanom 164. Poslovnika Doma naroda Parlamenta Federacije Bosne i Hercegovine
("SluZzbene novine Federacije BiH", br. 27/03, 21/09, 24/20 i 60/24), razmatra po
skracenom postupku.



ZAKON
O GRADU KISELJAK

Clan 1.
(Predmet Zakona)

U skladu sa uvjetima iz ¢lana 5. stav (2) Zakona o principima lokalne samouprave u
Federaciji Bosne i Hercegovine ("Sluzbene novine Federacije BiH", br. 49/06 i 51/09)
ovim zakonom se uspostavija Grad Kiseljak, odreduje njegova teritorija, propisuje
svojstvo, organi, nacin izbora gradskog vije¢a i gradonaéelnika, ureduje donoSenje
priviemene statutarne odluke, donoSenje statuta, raspisivanje izbora i druga pitanja
od znacaja za primjenu ovog zakona.

Clan 2.
(Teritorija)

Teritoriju Grada Kiseljak ¢ine sva naseljena mjesta, koja su se prema evidenciji
Federalnog zavoda za statistiku nalazila u okviru Opéine Kiseljak na dan stupanja na
snagu ovog zakona.

Clan 3.
(Svojstvo)

Grad Kiseljak je jedinica lokalne samouprave i ima svojstvo pravne osobe.

Clan 4.
(Samoupravni organi)

(1)  Samoupravni organi Grada Kiseljak su Gradsko vijece i gradonacelnik.
(2)  Samoupravni organi Grada Kiseljak poslove iz svoje nadleZnosti vrSe u skiadu

sa ustavom, zakonom i Statutom Grada.
(3) Mandat vijeénika Gradskog vije¢a i gradonacelnika je Cetiri godine.

Clan 5.
(Gradsko vijece)

(1)  Organ odlué¢ivanja Grada Kiseljak je Gradsko vijece.

(2) Broj &lanova Gradskog vije¢a odreduje se Statutom Grada u skladu sa
zakonom.

(3)  Gradsko vije¢e Grada Kiseljak bira se demokratskim putem na neposrednim i
tajnim izborima na podrucju cijelog grada.

Clan 6.
(Gradonacelnik)

(1) lzvréni organ Grada Kiseljak je gradonacelnik.
(2) Gradonaéelnik Grada Kiseljak bira se u skladu sa Zakonom o izboru, prestanku

mandata, opozivu i zamjeni nacelnika opc¢ina u Federaciji Bosne i Hercegovine
("Sluzbene novine Federacije BiH", broj: 19/08).

Clan 7.
(Statut)

Grad Kiseljak ima Statut.

Statutom Grada Kiseljak propisuje se i ureduje samoupravni djelokrug Grada,
njegova obiljeZja, sjediste, javna priznanja, organizacija, oviastenja i nadin rada
njegovih organa, medusobni odnosi Gradskog vijeéa i gradonaéelnika, oblici
neposrednog odludivanja gradana, saradnja sa drugim jedinicama lokalne
samouprave i druga pitanja od znacaja za Grad.

Statut Grada Kiseljak mora biti u skladu sa Ustavom Federacije Bosne i
Hercegovine, Ustavom Srednjobosanskog kantona i federalnim i kantonalnim
zakonodavstvom.

Statut Grada Kiseljak priprema i usvaja Gradsko vije¢e dvotreéinskom veéinom
vijeénika Gradskog vijeca.

Clan 8.
(Pravno sljednistvo)

Grad Kiseljak je pravni sljiednik Opc¢ine Kiseljak i ima zakonom odredene
nadleZnosti grada i preuzima nadleZnosti, prava, obaveze i imovinu opéine &iji
je pravni sljednik.

Vijecnici Opcinskog vijeéa Kiseljak i nacelnik Opcine Kiseljak, izabrani na
lokalnim izborima odrZanim 6. oktobra 2024. godine, stupanjem na snagu ovog
zakona, nastavljaju sa radom kao vijeénici Gradskog vije¢a i gradonadelnik
Grada Kiseljak.

Opcinski organi uprave i upravne organizacije, struéne i druge sluzbe i drugi
opéinski organi, stupanjem na snagu ovog zakona nastavljaju sa radom kao
organi i sluzbe Grada Kiseljak.

Javna preduzeéa i javne ustanove, Giji je osnivaé Opcina, nastavljaju sa radom
kao javna preduzecéa i ustanove Grada Kiseljak.

Clan 9.

(Privremena statutarna odluka)

Vije¢nici izabrani na lokalnim izborima za Opéinu Kiseljak odrzanim 2024. godine
donijet ¢e Priviemenu statutarnu odluku Grada Kiseljak u roku od dva mjeseca od
dana stupanja na snagu ovog zakona, koja ¢e vaziti do dono$enja Statuta Grada.

Clan 10.
(Stupanje na snagu)

Ovaj zakon stupa na snagu osmog dana od dana objavljivanja u "Sluzbenim novinama
Federacije BiH".



OBRAZLOZENJE
PRIJEDLOGA ZAKONA O GRADU KISELJAK

l. - USTAVNI OSNOV

Ustavni osnov za dono$enje ovog zakona je sadrZan u odredbi élana IV. A. 5. 20. (1)
d) Ustava Federacije Bosne i Hercegovine gdje je propisano da Parlament Federacije
Bosne i Hercegovine donosi zakone o obavljanju duZnosti u federalnoj vlasti i u
odredbi Clana 5. stav (2) Zakona o principima lokalne samouprave u Federaciji Bosne
i Hercegovine ("SluZbene novine Federacije BiH", br. 49/06 i 51/09) gdje je propisano
da se grad, osim Ustavom, uspostavlja federalnim zakonom, na osnovu sporazuma o
udruzivanju dviju ili viSe opéina odnosno odluke opcéinskog vijeéa opéine koja
ispunjava propisane kriterije iz stava (1) ovog ¢lana, a koja ima najmanje 30.000
stanovnika, odnosno u &ijem gradskom centru kao zaokruzenom urbanom podrudju
zivi najmanje 10.000 stanovnika. Takoder, stavom 3. istog ¢lana je propisano da grad
u smislu ovog zakona predstavlja sjediste kantona i u sluéaju neispunjavanja uvjeta iz
stava (2) ovog zakona. Buduéi da je Op¢insko vije¢e Opéine Kiseljak usvojilo Odluku
o proglasenju Grada Kiseljak broj: 01/1-04-7140/23 od 19.12.2023. godine, to su bili
ispunjeni svi uvjeti za izradu ovog zakona.

Napominjemo da je &lanom VI A.1. (1) Ustava Federacije Bosne i Hercegovine koji je
dodan Amandmanom XVI na Ustav Federacije Bosne i Hercegovine (,SluZbene
novine Federacije BiH*, broj: 13/97) utvrdeno:

VIl GRADSKE VLASTI
Clan 1.

Za podrudje dviju ili viSe opéina koje su urbano i teritorijalno povezane svakodnevnim
potrebama gradana formira se grad kao jedinica lokalne uprave i samouprave u skladu
sa federalnim zakonom.“

Iz navedenog ¢lana Ustava Federacije Bosne i Hercegovine vidljivo je da je Ustav
izrazom ,formira se“ propisao obavezu formiranja grada za podrucja dvije ili vise
opc¢ina koje su urbano i teritorijalno povezane svakodnevnim potrebama gradana i
predstavlja imperativhu normu, s tim da je ustavotvorac dalje propisao da se grad
formira u skladu sa federalnim zakonom.

Zakonom o principima lokalne samouprave u Federaciji Bosne i Hercegovine
(,Sluzbene novine Federacije BiH*, br. 49/06 i 51/09), propisano je u ¢lanu 5. slijedeée:

,Clan 5.

Grad je jedinica lokalne samouprave koja predstavija urbanu, infrastrukturnu cjelinu
povezanu svakodnevnim potrebama stanovnistva.

Grad se, osim ustavom, uspostavija federalnim zakonom na osnovu sporazuma o
udruZivanju dviju ili vise opcina, odnosno odluke Opcinskog vijeCa opcine Koja
ispunjava propisane kriterije iz stava 1. ovog Clana, a koja ima najmanje 30.000



stanovnika, odnosno u cijem gradskom centru kao zaokruzenom urbanom podrucju
Zivi najmanje 10.000 stanovnika.

Grad u smislu ovog zakona predstavija sjediSte kantona i u sluéaju neispunjavanja
uslova iz stava 2. ovog €lana.

Izuzetno od uslova iz st. 1. i 2. ovog &lana, gradom se moZe proglasiti opéina od
posebnog historijskog i kulturnog znacaja.”

Iz navedenih odredaba Ustava i Zakona slijedi zaklju¢ak da Ustav propisuje
imperativnu normu za formiranje grada u odredenim situacijama, ali ne zabranjuje
formiranje grada u bilo kojoj situaciji, nego je to ostavljeno zakonodavcu da uredi
federalnim zakonom.

Zakonodavac je, polazeéi od tog ustavnog ovlastenja Zakonom o principima lokalne
samouprave predvidio mogucnost formiranja grada i na podruéju jedne opéine, na
osnovu odluke opéinskog vije¢a uz ispunjavanje odredenih uvjeta (da je opéina urbana
infrastrukturna cjelina povezana svakodnevnim potrebama gradana) i da ima
najmanje 30.000 stanovnika od €ega u gradskom centru Zivi 10.000 stanovnika.

Osim toga utvrdeno je da se gradom moze proglasiti opéina od posebnog historijskog
i kulturnog znacaja, Sto svakako Opéina Kiseljak jeste, te se na osnovu toga u smislu
Zakona o principima lokalne samouprave u Federaciji Bosne i Hercegovine smatra
gradom.

Il. - RAZLOZI ZA DONOSENJE

Sveobuhvatni prikaz ovog kraja bio je predmetom istraZivanja sredinom proslog
stolie¢a, iz kojih je nastao hvale vrijedan rad (knjiga) "Lepenica — priroda,
stanovnistvo, privreda i zdravlje", koju je 1963. godine izdalo Nau¢no drustvo BiH.

Prvi lokalitet nauéno obraden je naselje koje potje€e jos iz mladeg kamenog doba,
nalazilo se na prostoru grada, izmedu Kiseljatke katolicke crkve i zgrade Hotela

«Dalmacija», te jedno koje se nalazilo na Han Ploéi. Mada se s dosta istine moze reéi
kako ima jo$ lokaliteta takvih ili slicne vrijednosti, ali manje istrazenih. Ako bi se
studioznije istraZivalo brojne prethistorijske gradine i naselja (Bijele vode kod
Podastinja, Crkvina kod Podastinja, Gradac kod Visnjice, Gradac kod Zabrda, Gradina
kod Brestovska, Gradina kod Duhra, Gradina kod Ljetovika, Gradiste kod Paleza, Han
Plo¢a 1 2, Ispod Gradine kod Duhra, Kiseljak, Kosa kod Radanovi¢a, Mali Okrugli¢
kod Paleza, Okret kod Potkraja, Orlova¢a kod Boljkovi¢a, Ostrik kod KulijeSa, Rat kod
Drazevi¢a, Strasiva stijena kod Borine, Ukuéevci kod Podastinja, Veliki gradac kod
ZeZelova i Zagrebnjada kod Han Ploge), te prethistorijski tumulusi (Karinjaéa kod
Donijih Drazevi¢a, Kiseljak, Krivaca kod Kiseljaka) zasigurno bi se dobila mnogo veca
i jasnija slika o tom historijskom razdoblju.

Rimsko doba svakako predstavlja, bar kad su u pitanju materijalni ostaci, izuzetno
razdoblje kiseljatkog kraja. Treba imati na umu sam zemljopisni poloZaj Kiseljaka koji
je omogudivao izgradnju brojnih rimskih saobracajnica, kao i blizinu rudokopa u uzem
i Sirem prostoru Kiseljaka. Tada je kiseljaCki kraj bio izuzetno vazno saobracajno
srediSte. Najveée i najznacajnije naselje u blizini grada (Gromilak-Vi$njica) bilo je



Stonelci (rudokop zlata izuzetne vrijednosti koji se nalazio na rimskoj prometnici od
Salona (Solin) Argentaria Srebrenica). O tome govore nalazi miljokaza u Donjim
DraZevi¢ima i na Kobiljaci. Pored ove glavne i vaZne saobracajnice jo$ je bilo nekoliko
prometnica koje su iz raznih smjerova prolazile ovim krajem. Zato ne €ude ostaci
brojnih rimskih naselja ili zgrada (Bijele vode kod Gornje Vi8njice, Crkvina kod
Gromiljaka, Glavica kod Kiseljaka, Gromiljak, Kréevine kod Kiseljaka, Krivaca kod
Kiseljaka, Kulije$, Mravnjace kod Visnjice, Ocrkavka kod Homolja, Povratnica kod
Podastinja, Vi$njica, Zabrde, Zgonovi kod Azapovi¢a), rimskih refugija i utvrda
(Crkvina kod Podastinja, Gradac kod Gromiljaka, Gradac kod Homolja, Gradac kod
Vignjice), kasnoantickih sakralnih objekata (Gradac iznad Vidnjice, Rausevac, te
Gradac iznad Homolja, gdje je tridesetih godina proslog stolje¢a otkopano nekoliko
bazilika &ija je kamena ornamentika u namjestaju, posebno oltama bila bogato
ukrasena u reljefu).

Takoder je otkriveno niz rimskih spomenika na prostoru ViSnjice, Kiseljaka, Podastinja,
Rau$evca, itd., kao i kasnoanti¢ke grobnice (Kiseljak, Kulije$, Mravnjace kod Visnjice,
itd.), te nalazi rimskog novca u Vi$njici i na Humcu blizu Podastinja, gdje je naden
jedan od vecih depoa (75 komada) rimskog novca iz vremena careva iz dinastije
Antonina, po&evsi od Septimija Severa (193.-211. godine) do Galijena (253. - 268.
godine). O tomu svjedode ostaci na zidovima refugija, u koje su uzidani rimski
nadgrobni spomenici, uz ostale i spomenik Gaja Manlija Honezima iz 1. do 2. stoljeca.
U gradskom djelu Ukuéevci 1908. godine je pronadena kaciga gréko-ilirskog tipa.
Medu ostalim nalazima saguvan je jedan ste¢ak u narodu poznat kao Biskupov grob,
primjerci nakita, te tzv. konjani¢ki grob, u Hambarinama iznad Podastinja rimski
spremnici za Zito, a na Gromiljaku tragovi naselja i pogona za ispiranje zlata, te ulomak
sarkofaga iz kojeg se da zakljuciti kako je tu bilo sjediSte rudarske vlasti.

Tokom srednjovjekovnog razdoblja kiseljacko podrugje je ekonomski i politicki vrlo
vazno srediste, kao i Zupa Lepenica koja uz Zupu Vrhbosna postaje utemeljitel;
srednjovjekovne Bosne.

Zupa Lepenica prvi put se spominje u Povelji ugarsko-hrvatskog kralja Bele 1V., izdatoj
u Splitu 20. VII. 1244. godine, kojoj Kralj, u znak zahvalnosti, daruje imanje crkve sv.
Mihovila u Rocilu (dana$njem Raotilju) i u tom razdoblju kiseljackim podru¢jem prolazilo
je nekoliko vaznih saobraéajnih komunikacija koje su spajale Neretvu s Ugarskom,
Split sa Sredi$njom Bosnom, te Hrvatsku s Kosovom. Ne ¢udi da u tom bogatom kraju
imamo mnogo nalazista i iz tog vremena, kojima najbolje sviedo&e brojne nekropole
steéaka (720), medu kojima se posebno istie steCak Radoja Radosalica, velikog
kneza bosanskog, s lijepo izradenim grbom i natpisom, koji se nalazi na groblju
Brdanjak kod Zabrda. Ulomak s toga ste¢ka heraldi¢kim uratkom je danasnji grb
Opéine Kiseljak. U naselju MilodraZ odrZana su dva kraljevska viencanja: jedno od njih
je udaja hercegovaéke princeze Katarine Kosac¢a Kotromani¢, &iji 600-ti rodendan
obiljezavamo u ovoj godini i princa bosne Stiepana Tomas$a, 26. maja 1448. godine.
U XV. stoljeéu Milodraz je bio ljetnikovac kraljeva Bosne. U ljetnikovcu 1421. godine
kralj Tvrtko Il. izdao je povelju Dubrovéanima.

Okupacijom i slomom Bosanskog kraljevstva od Osmanlija stanje ovog kraja se
zna&ajnije mijenja. Treba spomenuti kako je na brdu Milodraz osmanski osvajac
Mehmed Il. el Fatih, 28.5.1463. godine, izdao kustosu Bosne Srebrene, fra. Andelu
Zvizdoviéu, carski ferman Ahd-namu o slobodi ispovijedanja rimokatolicke vjere ali s




naglaskom kako je ta sloboda na raspolaganju "dok su mu pokorni narod i fratri". Ovaj
dokument se i danas €uva u Franjevackom samostanu Fojnica. Od poéetka okupacije
kiseljacki kraj pripada nahiji Lepenica u sastavu Kadiluka Bobovac, koja se spominje
1469. i 1485. godine. Vec sredinom 16. stoljeéa ovaj kraj je priklju€en nahiji KreSevo
za kratko vremena, a onda ulazi u sastav Visocke nahije.

Ovim krajem su prosli mnogi putopisci koji su ostavili vrijednu zaostavstinu opisujuci
kraj, naselja, privredu, a posebno mineralnu vodu i ljude. Medu prvima od njih bio je
slovenski diplomat, notar i prevoditelj Benedikt Kuripes$i¢, putujuéi 1530. godine u
izaslanstvu austrijskog cara Ferdinanda Osmanskim carstvom, napravio je putopisne
bilieSke koje je naredne godine objavio . U njegovom putopisu Kiseljak se spominje
kao jedno od mjesta kroz koja je izaslanstvo proslo (11.11.1530. godine). Vrijedan je
i spomen Kiseljaka iz 1565. godine, u biljeSci u Sarajevskom sidZilu, u kojoj je
navedeno kako je izvjesni Hadzi-Uvejs u Kiseljaku sagradio dzamiju, karavan-saraj
(han) i kuéu za azape (strazare). SidZil govori o popravci navedenih zgrada, za sto je
dozvolu od Serijatskog suda zatrazio Isabalija, sin Ejnehanov, tadasnji upravitelj
Hadzi-Uvejsovog vakufa.

Godine 1659. Kiseljak, u jednoj od njegovih deset putopisnih knjiga, spominje
putopisac Evliji Celebiji (1511.-1678.). On opisuje «Nadomak sela (Turci su Kiseljak
nazivali ,EkSi Su”“, Sto u prijevodu s turskog jezika zna¢i mineraina voda) izvire
nekoliko vrela vode. Narav vode svakog vrela je razli€ita; jedno od njih ovjeka sasvim
otvara, viSe nego li ricinus, jedno vrelo sasvim €ovjeka zatvara, jedno vrelo je dobro
za svrab, liSaj i ostale kraste po tijelu, te za frenjak, jedno vrelo izgleda Zuto, te ga
siromasi mecu u razna jela, pa jelo bude bolja nego s limunom i ruZinim octom. Vodu
iz ovog vrela i druge vode nazivaju ,ljuta voda®“, ali svako vrelo ima drukgiji ukus. Od
ovih voda pune trgovci od svake u boce i raznose od vilajeta do vilajeta». Kraéi opis
dao je 1785. godine austrijski obavjestajac zastavnik BoZi¢, koji u izvjestaju piSe kako
se u mjestu Kisela Voda, kako naziva Kiseljak, uz lijevu obalu rijeke Lepenice, nalazi
jedan han, te na Sirem podrucju navodi druge hanove (Jehovac, Bilalovac) i naselja
Lepenicu i Lugove. Treba spomenuti i dva biskupska popisa iz 18. stolje¢a $to ih
objavljuju biskup fra Pavao Dragic¢evi¢ 1743. godine, inaCe Fojni€anin, koji navodi
stanje katolika u naseljima Ljetovik i Lepenica. Dok u drugom popisu, koji je 1768.
godine napravio biskup fra Marijan Bogdanovié¢, inate Kresevljak, takoder govori o
stanju katolika u naseljima Ljetovik i Lepenica. | francuski konzularni sluZbenici
Maseliere i A. Chaumette des Fosses iz 1808. godine ostavili su zapisane dnevnike o
boravku u kiseljatkom kraju, medu ostalim mjestima u kojima su boravili u BiH. Oni
piSu kako se mineralna voda otprema u Dubrovnik. Isto tako poznati francuski geolog
Ami Boue opisuje 1836. i 1838. godine Kiseljak i njegovu &uvenu kiselu vodu. U svojim
zapisima ju naziva izvrsnom vodom, te napominje kako Kiseljak preko ljeta posjecuje
veliki broj ljudi. Godine 1846. kroz Kiseljak prolazi vitez Richard von Erco, koji u svojim
zabilie§kama navodi kako gosti u Kiseljak dolaze ¢ak iz Carigrada.

Osnovni razlog i motiv gotovo svih posjeta Kiseljaku su vrela mineralne vode, koja ¢e
u narednim desetlje¢ima postati glavni nositelj razvoja ovoga kraja. Fratar, knjizevnik
i prosvijetitelj fra lvan Frano Juki¢ 1851. godine zapisao je kako se u Kiseljaku nalaze
izvori najbolje mineralne vode u Bosni, gdje ljeti dolaze mnogi bolesnici iz Bosne,
Hercegovine, Srbije i Dalmacije i piju ovu vodu.



Isto tako vrijedno je spomenuiti i turskog pisaca i drzavnika Ahmeta DZevdeta, zajedno
s bosanskim valijom Osman-pasom, boravi u Kiseljaku 1864. godine.

"Ovdje sam vidio udnu mjeSavinu svijeta koji je do$ao piti ovu vrlo liekovitu vodu.
Ovamo ljeti dolazi svijet sa svih strana, pa ¢ak i iz Austrije. Ranim jutrom moZe$ vidjeti
Bosnjake u ¢almama i dugim fesovima, popove u raznim mantijama, Austrijance u
Sesirima i druge razne nosnje, kako u ruci drze tas (malu bakrenu &asu, prevudenu
kositrom) i piju kiselu vodu, a onda se mirno i dostojanstveno $ec¢u po parku. Voda je
kisela i ima mnogo plina, pomoéu kojega izlazi iz zemlje kao vodoskok. Ovu vodu pije
svijet u velikoj mjeri iz tasova, lijeva je u boce i Salje ¢ak u Austriju. Ova je voda vrlo
dobro sredstvo zatvor. A ¢udno je $to svako drugo sredstvo za otvor slabi trbuh i
crijeva, dok ova voda upravo protivno djeluje. Ona jaca trbuh i poveéava tek. Ranim
jutrom napije se Govjek vode do mile volje i popije bijelu kavu, s osobitim apetitom
ru€a, a onda jedva doeka vederu. Zainteresiralo me je to $to ova voda ima opreéna
svojstva, otvaranje i hranjivost, te za to upitah jednog lije¢nika, koji mi odgovori da ova
voda jo$ nije tadno analizirana, te se i ta tajna jo$ ne zna, ali da svakako u njoj ima
magnezija i Zeljeza. Kratko re¢eno, ovo je krasna i proku$ana liekovita voda. Kao to
zimi idu ljudi iz Carigrada u tople krajeve lItalije, trebalo bi jo$ viSe ovamo dolaziti za
liethog vremena. To ne bi bilo ni teSko: Dunavom i Savom do Broda, a onda ovamo
kolima".

Lijep opis Kiseljaka 1857. godine dao je ruski diplomata Aleksandar Giliferding u
putopisnom djelu "Putovanje po Hercegovini, Bosni i Staroj Srbiji". On mineralnu vodu
u Kiseljaku usporeduje s onom u Rohitschu u Stiriyi (sada Rogaska Slatina u
Sloveniji), iznosedi detaljne podatke o nacinu njene upotrebe i uspjesima koje izaziva,
kao i o broju, te strukturi gostiju koje tu susre¢e. Za okolnu prirodu kaze “mogla bi
zadovoljiti i najosjetljiviju publiku”.

Novi, veliki zamah razvoju Kiseljaka dala je izgradnja kolske ceste Sarajevo-Brod,
1863./64. godine, te cestovno povezivanje s mjestom Visoko (1865.), a u sklopu toga
i odluka vlasti da Kiseljak (uz Sevarlije i Vranduk) bude jedno od tri sluzbena konagista
putnika koji su iz Broda dolazili u Sarajevo (za putnike koji su putovali u suprotnom
pravcu kao konacista su odredeni Vitez, Zep&e i Derventa). Turisti sada u Kiseljak
dolaze lak$e i jednostavnije, a svrac¢aju i imaju priliku kusati ljekovitu vodu i putnici
prolaznici. HistoriCar Hamdija KreS$evljakovi¢ nabraja na desetine hotela, ugostiteljskih
radnji, hanova i menzilhana u Kiseljaku i okolini, koji rade do Prvog svjetskog rata.
Neki ée poslije ratnih deSavanja prestati s radom, ali se zato otvaraju novi.

Englez Arthur Ewans, koji je u Kiseljaku boravio 1875. godine, o kiseljackom hotelu u
koji se smjestio govori kao o najboljem koji je vidio u Bosni, i jedinom u kojem je noc¢io
u krevetu, tvrdeci kako je taj hotel u rangu s evropskim. Drugi Englez James Creagh,
pak, u svojoj knjizi "Na granici Evrope i islama", izdanoj 1876. godine u Londonu, okus
kiseljacke mineralne vode usporeduje s okusom vode iz francuskog ljetovalista Vichy,
kazavsi kako voda, po okriepljujuéoj i osvjeZzavajucoj snazi, daleko nadmasuje
francusku. Jo§ neki Englez, koji je ostao anoniman, objavio je u “Revue Britanique”
zapis o Kiseljaku, opisujuéi vjersku sve€anost, a buduéi se radi o ljethom dobu,
vjerojatno je u pitanju bio llindan. | on dojmljivo opisuje uzivanje ljudi u mineralnoj vodi,
a takoder opisuje tradiciju i sveCanost, kao i posude iz kojih se pije voda. Pruski konzul
u Sarajevu, dr. Otto Blau, piSe, pak, da se mineralna voda pod imenom



"Johannisbrunnen" izvozi u Dalmaciju i Stajersku, te se vodom mijesi vrlo ukusan kruh,
kasnije poznata kiseljacka pogacica.

Izgradnja ceste je u razvojnom smislu trebala donijeti svekoliki napredak, $to se ipak
nije desilo. Austrijski struénjak za gradnju cesta Baliff u februaru 1879. godine (nepunu
godinu nakon dolaska Austro-Ugarske) opisuje loSe stanje ceste, te navodi kako je od
Broda do Kiseljaka putovao osam dana. U narednom razdoblju nove vlasti uéinile su
mnogo na razvoju svekolike infrastrukture, pa tako i cesta, Sto je uvelike potaknulo
opéi razvoj, pa i u Kiseljaku.

To dovodi do interesa investitora za izgradnju novih smjestajnih kapaciteta za mnoge
turiste i putnike. Finansije ulazu domadi ali i sarajevski trgovci (Lovro Franié,Sisi¢ sa
Han Plo¢e, Mutapi, Mara Odovié, Stjepan Pordusi¢-Poljke, Nikola Kujundzic, Vaso
Haddi Risti¢, Petraki Petrovi¢ zalaze 1.600 dukata pa Salom zvani Princ, Pordije Risti¢
iz Mostara i mnogi drugi).

Grade se hoteli, trgovine i radnje za obrt. Kiseljak poprima obrise urbaniziranog
srediSta modernog tipa za ta vremena. Navedena obitelj Salom viasnik je hotela
"Grand" i "Kiseljak", koji ve¢ tada imaju napajanje strujom.

Dolaskom austrijske vladavine stanje u Kiseljaku se prepoznatljivo brzo mijenja ka
boljem. Zate€eni posluzni objekti nastavljaju s radom, a otvaraju se i novi. Kiseljak se
u mnogo ¢emu mijenja, ponajprije zahvaljujuéi austrougarskoj politici izgradnje
saobracajnica, Sto omogucava Kiseljaku ubrzani razvoj. Uspostavom austrougarske
vlasti, prema Hamdiji Kre8evljakoviéu, grade se mnogi novi objekti, uz one stare u
vlasnidtvu Murti¢a, Grbavaca, Ali¢a, Avdagi¢a, Muji¢éa, Rami¢a, Dugali¢a, i mnogih
drugih. Kiseljak u to vrijeme naglo raste i po broju puéanstva, prije svega zahvaljujuci
prilivu ljudi iz KreSeva i Fojnice, To je vrijeme kada u Kiseljak dolazi i znatan broj
zidovskih obitelji (askenazi), koje su u Kiseljaku podigle ili kupile poveliki broj zgrada.
Dolaskom Zidova posluZivanje i ponuda roba, kako u hotelima tako i u trgovinama,
dobija savremeni i novi oblik, ali dolazi i do poveéanja broja djelatnika. Godine 1886.
godine iz Be€a je poslan dvorski savjetnik dr. E. Ludwig, koji pravi prvu struénu analizu
mineralne vode. Zaklju€ak ovog struénog €ovjeka je bio iznimno pohvalan. Analiza je
pokazala sastav po kojem ta voda predstavlja specijalitet medu evropskim mineralnim
vodama. U to vrijeme i na planu kulture dolazi do vidnog napretka. Godine 1913.
otvara se Hrvatski dom kulture, te djeluju nacionalna drustva Napredak i Preporod.
Osniva se nogometni klub, sportske udruge Sokoli i Sokolice, Vatrogasno drustvo i itd.
Izmedu dva svjetska rata Kiseljak ne zaostaje u razvoju. Postaje opéinsko srediste.
Otvaraju se mnoge drustvene ustanove i institucije. Povecava se broj Skola, otvaraju
se proizvodni pogoni, raste broj zitelja, a samim time i u stambenom i u
infrastrukturnom pogledu dolazi do velikih iskoraka.

Poseban i veliki napredak Kiseljak, u smislu urbane gradske sredine, ostvaruje nakon
Odbrambeno-oslobodilatkog rata, izgradnjom velikog broja objekata kolektivnog
stanovanja (u posljednjih 15 godina skoro 1500 stambenih jedinica, a u fazi gradnje je
njih jo§ oko 300), zatim uredenjem parkovskih povrdina, te izgradnjom i uredenjem
obrazovnih, kulturnih i sportskih objekata.

Poseban znacaj u razvoju urbane gradske sredine ima i izgradnja modernih gradskih
saobraéajnica i ulica.



lll. - OBRAZLOZENJE PRAVNIH RJESENJA
Odredbom €&lana 1. propisan je predmet Zakona.

Odredbom ¢lana 2. je propisano da se Grad Kiseljak sastoji od naseljenih mjesta koja
su se prema evidenciji Federalnog zavoda za statistiku nalazila u okviru Opéine
Kiseljak na dan stupanja na snagu ovog zakona.

Odredbama &l. 3., 4. i 5. je propisano da je Grad Kiseljak jedinica lokalne samouprave
i ima svojstvo pravne osobe, da su samoupravni organi Grada Kiseljak Gradsko vije¢e
i gradonacelnik i propisan je njihov izbor i druga pitanja.

Odredbom ¢lana 6. je propisano da Grad ima Statut te ostala pitanja koja se rjeSavaju
statutom.

Odredbom ¢&lana 7. je propisano da je Grad Kiseljak pravni sljednik Opéine Kiseljak.

Odredbama ¢&lana 8. se reguliS§e pravno sliedni§tvo Grada Kiseljak u odnosu na
Opé¢inu Kiseljak. Ova odredba je neophodna kako bi se osigurao kontinuitet
izvr§avanja nadleznosti vije¢a, nacelnika i organa uprave.

Odredbom ¢&lana 9. je propisano da ée opéinski vijeénici Opcine Kiseljak izabrani na
lokalnim izborima za Opdéinu Kiseljak odrZzanim 2024. godine donijeti Priviemenu
statutarnu odluku Grada Kiseljak u roku od dva mjeseca od dana stupanja na snagu
ovog zakona, koja ¢e vaziti do donoSenja Statuta Grada.

IV. — USKLADIVANJE SA PROPISIMA EU
Ne postoje izvori prava EU sa kojim je potrebno vrsiti uskladenost.

V. - SREDSTVA ZA PROVODENJE ZAKONA

Za provodenje ovog zakona nije potrebno osigurati sredstva iz Budzeta Federacije
BiH.

XXX

Federalno ministarstvo pravde se u pripremi Zakona obratilo Uredu Vlade Federacije
Bosne i Hercegovine za zakonodavstvo i uskladenost sa propisima Evropske unije, a
koji je dostavio mislienje broj: 01-05-02/1-02-144/26 od 12.02.2026. godine, te u kojem
se navodi da na tekst Zakona nemaju primjedbi.

Isto tako pribavlieno je i miSljenje Federalnog ministarstva finansija — financija broj:
06-02-4-1359/26 od 20.02.2026. godine, u kojem je navedeno ,da Federalno
ministarstvo finansija, u okviru svoje nadleznosti, a na osnovu dostavljenog obrazca
IFP-NE, istiCe da za provodenje Zakona, nisu planirana finansijska sredstva u Budzetu

Federacije Bosne i Hercegovine, niti je za provodenje istog potrebno osigurati
finansijska sredstva”.



